
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-promozzjoni ta' prodotti organiċi f'kantins1

1. L-iżgurar li kemm jista' jkun nies ikollhom aċċess għal ikel li hu tajjeb għas-saħħa għandu 
jikkostitwixxi prijorità għall-Unjoni Ewropea.

2. Il-Kummissjoni hija għalhekk mitluba tqis il-possibilità li temenda r-Regolament (UE) 
Nru 1306/2013 fir-rigward tal-iskema għall-għajnuna għall-provvista ta' frott u ħaxix, 
banana u ħalib fl-iskejjel, bl-għan li tintroduċi rekwiżit għall-prodotti kollha bħal dawn li 
jkunu organiċi, tippromwovi x-xiri ta' prodotti lokali jew reġjonali, u tiżgura li l-ktajjen 
tal-provvista jkunu qosra.

3. Il-Kummissjoni hija mistiedna taħdem mal-Istati Membri bil-ħsieb li tiżgura li, sal-2020, 
prodotti organiċi bi ktajjen tal-provvista qosra mixtrija lokalment u reġjonalment ikunu 
jammontaw għal 30 % tal-ordnijiet fi stabbilimenti tal-ikel kollettivi.

4. L-istituzzjonijiet tal-UE huma mistiedna jagħtu l-eżempju f'dan ir-rigward, billi jiżguraw 
li l-kantins tagħhom joffru proporzjon kbir ta' prodotti organiċi u b'katina tal-provvista 
qasira. 

5. Il-Kummissjoni, permezz tal-politika agrikola komuni, hija mistiedna żżid ir-riżorsi 
disponibbli biex jgħinu lill-bdiewa jaqilbu għal, u jżomm, biedja organika, u taħdem 
flimkien mal-Istati Membri sabiex jintlaħaq dan l-istess għan permezz tal-
implimentazzjoni tal-PAK.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


